
Ba reprezentante seniór husi Forsa Defeza Timor-Leste, Brigadeiru General 
Maunana,  Embaixadór Minami husi Japaun, Embaixadora Deputadu husi 
Australia Pip Vening, Embaixador husi Indonesia Sitorus, soldadu-sira husi Forsa 
Defeza Timor-Leste, Forsa Defeza Australiana, Forsa Auto-Defeza Terestre 
Japoneza, no klaru, Navál Seabees no Fuzileiru Navál Estadus Unidus nian.  
Bondia. 

 
Ha’u kontente hamutuk ho ita-boot-sira hotu iha ne’e ohin hodi selebra seremónia 
enseramentu ba Hari’i Hamutuk – ezersísiu multilaterál boot liu iha Timor-Leste. 
 
Ami agradese tebes ba oportunidade hodi hola parte iha ezersísiu multilaterál ida 
ne’e. Komunidade iha ne’e sei hetan benefísiu boot husi servisu ne’ebé ita-boot-
sira halo ona iha eskola Beduku. Sala-aula sira ne’ebé ita-boot-sira harii ona iha 
Baze Navál Hera, sei lori ba formasaun lian Inglés no seguransa marítima ne’ebé 
di’ak liutan ba F-FDTL. 
 
No importante mós katak ho serbisu hamutuk ita eleva dadaun interoperabilidade 
no asegura katak iha tempu krize ruma, ita-nia militár-sira sei bele responde ho 
lalais no serbisu hamutuk ho efisiente liutan. 
 
Allende nee, importante mos, Hari’i Hamutuk represente exemplu no symbol 
amizade entre haat parseiru-sira iha Indo-Pasifiku: Timor-Leste, Australia, Japaun 
ho Estadus Unidas Amerika. 
 
Obrigada ba F-FDTL sai ona uma-nain di’ak tebes no obrigada ba soldadus 
Japones-sira no Australianu-sira. No klaru, obrigada ba ami-nia Navál Estadus 
Unidus Seabees no Fuzileiru naváls ba imi-nia servisu maka’as no sakrifísiu. Ita-
boot-sira ajuda hatudu buat di’ak liu ne’ebé Amérika iha hodi oferese no ami 
orgullu tebes ho imi hotu-hotu. Boa viajem fila ba uma no ami hatene katak imi sei 
sempre bemvindu iha Timor-Leste.  
 
Parabens ba hotu-hotu ba successu Hari’i Hamutuk!   


